
Трутні
Віктар Гардзей

[bookmark: _GoBack]У вуллі на рамках кутніх
Дрэмлюць усё лета трутні.

Енчыць узялі за моду:
— Дайце мёду! Дайце мёду!

Потым з раніцы да ночы
Папракаюць пчол рабочых:

— Малачком сваім спачатку
Нас карміце, а не матку!

Ды аднойчы ў дзень асенні
Кончылася ў пчол цярпенне.

Узяліся пчолы ў бокі:
— Пачакайце ж, абібокі!

Крылцы ў трутняў пазгрызалі
I з вулля на двор прагналі.

